Sayansi ya Kusoma

Maswali ya Kuuliza Shule Yako

Je, shule yako ya mtaa inatumia nyenzo na mikakati mizuri
ya kufundishia ili kuwafundisha watoto kusoma?

Hapa kuna maswali kadhaa ya kuuliza kuhusu sayansi ya kusoma katika Mikutano ya Umma,
Mikutano ya Walimu na Wazazi, na mikutano mingine na walimu ili kuanza mazungumzo.

Maswali ya Jumla

e Je, mnatumia mbinu gani kufundisha kusoma na kuandika? (Dokezo kwa wazazi:
Inapaswa kuwa mbinu iliyopangwa ya ujuzi wa kusoma na kuandika, sio mbinu
nyingi za kusoma na kuandika au lugha nzima.)

e Je, mnatumia mitaala au mipango gani? (Dokezo kwa wazazi: Kunaweza kuwa na
zaidi ya moja, lakini nyenzo kuu zinazotumiwa zinapaswa kuwa kwenye orodha
lliyoidhinishwa na jimbo.)

e Je, mnatumia muda gani kutoa mafundisho ya moja kwa moja kwa kutumia nyenzo
hizo kila siku? Kila wiki? (Dokezo kwa wazazi: Si sawa ikiwa wanatumia asilimia
ndogo tu ya muda wa kufunza ujuzi wa kusoma na kuandika kwa kutumia nyenzo
zilizoidhinishwa na jimbo.)

Shule haifuati sayansi ya kusoma?

Jukumu lako kama mzazi ni muhimu sana katika Ohio, ambalo ni jimbo la "udhibiti wa
ndani. Hapa kuna baadhi ya hatua za kuchukua ikiwva mwalimu au shule haifuati
sayansi ya kusoma:

e Zungumza na mwalimu na msimamizi wa shule (Mwalimu mkuu au Msaidizi wa
mwalimu mkuu, kwa mfano) kupitia barua pepe au wakati wa mkutano ili kueleza
wasiwasi wako. Taja sheria ya jimbo na kurasa za wavuti za ldara ya Elimu na
Warfanyakazi ya Ohio ambazo zinaunga mkono wasiwasi wako.

e |kiwa bado una wasiwasi: Zungumza na kiongozi wa wilaya (Msimamizi, au ikiwa
mtoto wako anahudhuria Shule ya Jumuiya zungumza na mfadhili wa shule).

e |kiwa bado una wasiwasi: Zungumza na bodi ya elimu ya shule yako ambao
wameidhinisha sera na taratibu za shule ya mtoto wako. Maelezo ya mawasiliano ya
bodi ya shule kawaida huwa kwenye tovuti ya wilaya au kijitabu cha wanafunzi.

e Zungumza na wazazi wengine wanaohusika na mtume ujumbe kwa shule kama
kikundi. Wazazi wengine katika Ohio wametumia mkakati huu kwa mafanikio.

Ohio Statewide
(‘; Family Engagement Center Thiv ' Department of
v

at The Ohio State University Workforce


https://ohiofamiliesengage.osu.edu/resources/what-is-the-science-of-reading-the-basics-for-families/
https://education.ohio.gov/Topics/Learning-in-Ohio/English-Language-Art/Resources-for-English-Language-Arts/High-Quality-Instructional-Materials-in-ELA
https://education.ohio.gov/Topics/Learning-in-Ohio/English-Language-Art/Resources-for-English-Language-Arts/High-Quality-Instructional-Materials-in-ELA
https://codes.ohio.gov/ohio-revised-code/section-3313.6028
https://education.ohio.gov/Topics/Community-Schools/Directory-of-Community-Schools-Sponsors-and-Operat?viewmode=0
https://ohiofamiliesengage.osu.edu/resources/building-a-dyslexia-parent-group-resources-from-parents-for-reading-justice/

e lkiwa unahitaji usaidizi wa kushirikiana na bodi ya shule au wilaya: Zungumza na
Mratibu wa Eneo lako. Kuna orodha ya maelezo ya mawasiliano kwenye tovuti ya

Idara ya Elimu na Wafanyakazi ya Ohio.

e |kiwa umechukua hatua hizi zote na shule yako bado haifuati sayansi ya kusoma:
Tuma barua pepe kwa ombudsperson@education.ohio.gov, mtu anayechunguza,
kuripoti na kusaidia kusuluhisha malalamiko.

e lkiwa mtoto wako anapokea Huduma za Elimu Maalum: Wasilisha malalamiko kwa
kutumia utaratibu wa Utatuzi wa Migogoro wa ldara ya Elimu na Wafanyakazi ya Ohio.

Maswali Mahususi Kuhusu Kusoma na Kuandika kwa Mtoto Wako

Ni vizuri kuwauliza walimu maswali mahususi kuhusu hatua ambazo mtoto wako amepiga
katika masomo yake na ikiwa yuko katika mkondo wa kufikia malengo ya kiwango cha gredi.

Kwa Wasomaji na Waandishi Wachanga

Je, mtoto wangu anasoma katika, kiwango cha juu au chini kulingana na gredi ?
Je, mtoto wangu anajua sauti gani za herufi?
Je, anaweza kusema maneno na kisha kuchanganya sauti ili kuyasoma?
Je, ni ujuzi gani maalum wa kusoma ambao mtoto wangu tayari
amejifunza, na ni ujuzi gani anajifunza hivi sasa?
Kwa mfano:
« vokali fupi (cat, pop)
kuchanganya - konsonanti mbili au zaidi mfululizo (flag, jump)
digrafu - herufi mbili zinazotoa sauti moja (ship, path)

“e” kimya au ya ajabu (kite, mile)
mchanganyiko wa vokali (rain, play) nk.
« maneno yanayodhibitiwa na r (for, car, her)

Omba mwalimu akupe nakala za orodha za ujuzi (upeo na mfuatano) na uulize ni
wapi kwenye orodha mtoto wako anaendelea vizuri na wapi anahitaji mazoezi.

Je, mwandiko au uundaji wa herufi wa mtoto wangu ukoje? (Je, ni wa moja kwa moja
na laini?)

Je, anaweza kugawanya sauti kuwa maneno ili kuyatamka ?

Ni maneno gani magumu kutamka yanayomtatiza? (Dokezo kwa wazazi: Haya wakati
mwingine huitwa maneno mekundu, maneno ya marudio ya juu, au maneno rahisi ya
kawaida)

Ni aina gani mahususi za maneno zinazomtatiza?

Je, mtoto wangu yuko katika vikundi vidogo vyovyote vya kusoma au kuandika?
Anajifunza nini katika vikundi hivyo? Ni nyenzo gani zinatumika katika vikundi hivyo
vidogo? Je, muda wa kujifunza katika kikundi kidogo utamsaidiaje na ujuzi maalum
anaohitaji kujifunza?

Ninaweza kusaidia vipi nyumbani?

Kwa Wanafunzi Wakubwa/Gredi za Juu Zaidi

e Je, mtoto wangu anasoma katika, kiwango cha juu au chini kulingana na gredi ?

e Mtoto wangu anaendeleaje katika kusoma na kutamka maneno tata AU anatatizika
kusoma na kutamka maneno rahisi?

¢ Niaina gani za silabi ana ujuzi? Je, anatatizika na zozote?

o Nimizizi, viambishi awali, na viambishi tamati amejifunza? Ana matatizo yoyote na
hizo?

e Je, ni ujuzi gani wa uandishi anajifunza? Je, anatatizwa na miundo ya sentensi au
kuandika maandishi marefu?

e Je, anaonekana kuelewa anaposoma nyenzo za kiwango cha gredi?

¢ Omba mwalimu nakala za orodha za ujuzi (upeo na mfuatano) wanazotumia ili uweze
kuashiria mahali mahususi ambapo mtoto wako anaendelea vizuri au anahitaji usaidizi zaidi.

¢ Ninaweza kusaidia vipi nyumbani?

Kila mwanafunzi anastahili nafasi bora zaidi ya kufaulu, na hiyo hutokea wakati sote
tunaposhirikiana pamoja kwa ajili ya wanafunzi. Walimu wanabhitaji usaidizi wako wa
kufanya mazoezi ya ujuzi wa kusoma na kuandika nyumbani pamoja na mtoto wako, na
wanaweza kujibu maswali yako kuhusu jinsi ya kufanikisha hilo.

Kwa nyenzo zaidi kwa wazazi, tembelea tovuti ya Kituo cha Ushirikishaji wa Familia
cha Ohio.

Je una maswali kuhusu habari hii? Unaweza kutuma barua pepe kwa
ReadOhio@education.ohio.gov.

